
Асаблівасцю творчай манеры У. Караткевіча з'яўляецца актыўная 

грамадзянская пазіцыя. Пісьменнік садзейнiчаў фармiраванню 

экалагiчнай культуры i выхаванню экалагiчнай свядомасцi праз сваю 

актыўную грамадзянскую пазіцыю, якую ён займаў у вырашэнні 

глабальнай праблемы ўзаемаадносін чалавека і прыроды. А.Мальдзіс 

адзначае, што «У.Караткевіч быў першы, хто ў Беларусі стаў біць 

трывогу, прадбачучы экалагічныя крызісы» [2, c. 99]. У гады 

ўсеагульнага замiлавання мелiярацыяй i хiмiзацыяй  пісьменнік 

адчувае пагрозу, якую яны нясуць сельскай гаспадарцы, людзям пры 

няўмелым iх выкарыстаннi. Празаік робiць у сваiх дзённiках наступныя 

запiсы: «У свеце навук». «Палессе ўчора, сёння, заўтра». Я мяркую, 

што пры гэтай навуцы – нiякага «заўтра» ў Палесся быць не можа. Хiба 

што загаджанне, занесенае падчас чорных бураў тарфяным пылам i 

пяском. А я яшчэ з сярэдзіны шасцiдзесятых, таму ўжо дваццаць год, 

званіў ва ўсе званы аб шкодзе меліярацыіі і смяротнай шкодзе 

гербіцыдаў» [3, с. 289]. 

У. Караткевіча хвалявалі непрадуманыя рашэнні, што абяднялі  

прыродныя і культурныя багацці рэспублікі, ускладнялі экалагію: «Там 

(у Раўбічах. – П. Б.) скора вадасховішчам, якое забяспечыць 

спартсменам грэблю, а дзяржаўныя дачы стабільнай вадою, будуць 

загублены адна з самых гожых вёсак і адзін з самых гожых 

ландшафтаў, якія бачыў. Высеклі і выкарчавалі вербы над рэчкай, а яна 

крынічная, чысцюткая. I такія сады, новыя і старыя, закінутыя, такія 

джунглі дзікай мяты, перачнай і простай, так лілавеюць узгоркі ад 

чабору, Усё пойдзе на дно» [3, с. 289-290]. 

Унутраная чуйнасць да прыгажосці нараджае ў эсэ і нарысах 

творцы глыбокія рэфлексіі. У век бяздумнага знішчэння хараства, 

супярэчнасці паміж цывілізацыяй і натуральным светам непасрэдна 

адбіваюцца на маральным вобліку сучасніка, ставяць перад кожнай 

асобай шмат псіхалагічных пытанняў. Пісьменнік спрабуе 

адлюстраваць дысанансы ў навакольным ассяроддзі, выявіць змены ў 

душы чалавека, які страціў меру разумнасці ў адносінах з жывой 

прыродай: «Чалавек запраграміраваны для свежай вады, абмытай 

дажджом зеляніны, чыстага паветра. І таму калі мы хоць у дробязі 

нявечым адзіную, раз і назаўсёды нам дадзеную біясферу – мы 

нявечым саміх сябе» [1, c. 276].  

Вялікую трывогу публіцыста выклікаюць страты, якія наносяць 

прыродзе людзі: «Ніякія водныя сістэмы не дапамогуць, калі кожны 

чалавек не перастане засмечваць ручаіны і крыніцы, ператвараць нават 

самую малую рачулку ў прыёмнік сцёкавых водаў. Як ніякія лесаводы, 

батанікі, заолагі і паляўніцтвазнаўцы не дапамогуць, калі кожны 

турыст, курортнік, грыбнік, паляўнічы будзе распаражацца ў нашым 

лесе, як п'яны вандал у захопленым Рыме» [1, с. 280]. 

Страшэнная трагедыя свету, тлумачыць У. Караткевіч, калі 

чалавек знішчае прыгажосць у сабе і ў прыродзе, учыняе драпежны 

гвалт і застаецца пры гэтым спакойным і абыякавым: «Заплаціў за 

паляўнічы білет – ну і ўсё. А дзе такія жывёлы, як тур, балотная рысь, 

чорны заяц? На гербе горада Копыся? Хіба што толькі на гербе» [1, 

c. 278]. Страціўшы адчуванне хараства натуральнага свету, чалавек, 

паводле мастака, пераўтвараецца ў бяздушную «цывілізаваную» істоту. 

Такія ж інтэнцыі сустракаюцца і ў мастацкай творчасці У. 

Караткевіча. У аповесці «Чазенія» вучоны-атамнік Будрыс, які 

атрымаў высокую дозу апраменьвання, як і класічныя рамантычныя 

героі, знаходзіць ратунак ад наступстваў цывілізацыі на прыродзе, у 

тайзе. Яго каханая, Гражына, як тое дрэва чазенія, з’яўляецца 

ўвасабленнем вечнасці і неўміручасці прыроды. 

Творы У. Караткевіча пра чалавека і прыроду павышаюць 

экалагічную культуру, што асабліва важна ва ўмовах крызісных 

сітуацый для акаляючага асяроддзя. Аксiялагiчным ядром экалагiчнай 

свядомасцi, якую iмкнуўся выхоўваць мастак, з’яўляецца прызнанне 

ўсяго прыроднага апрыоры самакаштоўным, дыялог, гармонiя, 

сцвярджэнне непарыўнага адзiнства чалавека i прыроднага свету; 

вызначэнне аховы прыроды ў якасцi неад’емнага кампанента аховы 

самога чалавека; вылучэнне на першы план асабiстай адказнасцi. 

Пісьменнік папярэджвае, што навука і тэхніка, якія робяць 

чалавека магутным, бязмерна павышаюць яго адказнасць за ўсё, што ён 

робіць. Мастак гаворыць: «А я ж толькі хацеў папярэдзіць: атам – 

магутная, карысная, але і небяспечная сіла. Дураксы, а дураксаў на 

свеце многа, могуць знішчыць зямлю» [2, с. 17]. Навідавоку грамадзян-

ская трывога У. Караткевіча. Абурана гучыць яго голас у адрас тых, 

«хто труціць азёры, рэкі, лясы, хто не сёння – заўтра атруціць акіяны». 

У пазіцыі мастака няма перабольшання, залішняй драматызацыі сітуа-

цыі. Зыходзячы з рэалістычнага часу, калі ідзе татальнае знішчэнне 

прыроды, пасля горкага ўроку Чарнобыля, словы публіцыста набы-

ваюць асаблівую актуальнасць. 

В течение многих веков этнические общности выступали как зна-

чимый социальный субъект. И хотя вокруг определения этноса про-

должаются дискуссии, в классической дифференциации этнонацио-

нальных групп этнос рассматривается как «устойчивая межпоколенная 

группа людей, объединённая длительным совместным проживанием 

на определённой территории, общими языком, культурой, жизненным 

укладом, самосознанием и самоназванием» [1]. Многие авторы отме-

чают в качестве важнейшего компонента этнического сознания то, что 

этнос является носителем мифа об общем происхождении. Процесс 

развития этнического самосознания и сплочения этносов достаточно 

активно происходил в эпоху модерна вместе с развитием промышлен-

ного капитализма, усилением экономических связей в пределах скла-

дывавшихся национальных государств и распространением грамотно-

сти. Духовной оболочкой этого процесса первоначально стали идеи 

романтизма как направления в литературе и искусстве первой четверти 

XIX в., характеризовавшегося стремлением к национальному и инди-

видуальному своеобразию, к изображению идеальных героев и чувств, 

противопоставленных окружающей действительности. Идеалы роман-

тизма вдохновляли выдающихся представителей разных народов на 

подвижническую деятельность, посвященную кропотливому сбору 

фольклорных материалов, созданию произведений искусства, вдохнов-

ленных народной культурой и воспевающих благоговение перед гени-

